
 

ᑐᓴᒐᒃᓴᖅ 
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖓ ᓈᓴᐅᑎᓕᒃ: 11MN034 

ᑐᓂᓗᒍ ᐊᕙᑎᓕᕆᔨᒃᑯᑦ ᓄᑖᙳᖅᑎᖅᑕᖓᑦ ᓯᕗᓂᐊᒍᑦ ᑲᑎᒪᑎᑦᑎᓂᖅ ᐃᓱᒪᓕᐅᕆᓂᕐᒧᑦ ᐊᒡᓂᑯ ᐄᒍ 

ᐅᔭᕋᒃᑕᕆᐊᓕᕆᔨᒃᑯᑦ “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ” ᑐᒃᓯᕋᐅᑎᖓᓄᑦ 

ᐃᖃᓗᒃᑑᑦᑎᐊᖅ, ᓄᓇᕗᑦ – ᐄᐳᕆ 3, 2023: ᐊᕙᑎᓕᕆᔨᒃᑯᑦ ᑎᓯᐱᕆ 22, 2022-ᒥᑦ ᓯᕗᓂᐊᒍᑦ ᑲᑎᒪᑎᑦᑎᓂᕐᒥᑦ 

ᐃᓱᒪᓕᐅᕆᓂᕐᒧᑦ ᐅᓂᑉᑳᖓᑦ ᐊᒡᓂᑯ ᐄᒍ ᐅᔭᕋᒃᑕᕆᐊᓕᕆᔨᒃᑯᑦ (ᐊᒡᓃᑯᒃᑯᑦ) “ᑕᓯᕐᔪᐊᕐᒥᑦ ᐅᐃᒍᒋᐊᖅᓯᓂᕐᒧᑦ” 

ᐱᓕᕆᐊᕐᒧᑦ ᑐᒃᓯᕋᐅᑎᖓᓄᑦ (ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑎ) ᑲᑎᒪᔩᑦ ᖃᐅᔨᓚᐅᖅᑐᑦ ᑭᖑᓪᓕᕐᒥᑦ 

ᐱᓕᕆᐊᖑᓂᐊᖅᑐᓂᒃ ᑲᑎᒪᔩᑦ ᖃᐅᔨᓴᐃᓂᖓᓂᑦ ᑐᒡᓕᐊᓂᑦ ᓯᕗᓂᐊᒍᑦ ᑲᑎᒪᑎᑦᑎᓂᖃᕐᓂᐊᕐᓗᑎᒃ. ᒫᑦᓯ 16, 2023-

ᒥᑦ, ᐊᕙᑎᓕᕆᔨᒃᑯᑦ ᑐᒡᓕᐊᓂᑦ ᓯᕗᓂᐊᒍᑦ ᑲᑎᒪᑎᑦᑎᓂᖃᓚᐅᖅᑐᑦ ᐊᒻᒪᓗ ᓄᑖᙳᖅᑎᕆᓚᐅᖅᑐᑦ ᓯᕗᓂᐊᒍᑦ 

ᑲᑎᒪᑎᑦᑎᓂᕐᒥᑦ ᐃᓱᒪᓕᐅᕆᓂᕐᒧᑦ (ᓯᕗᓂᐊᒍᑦ ᑲᑎᒪᑎᑦᑎᓂᕐᒥᑦ ᐃᓱᒪᓕᐅᕆᓂᕐᒧᑦ ᓄᑖᙳᖅᑐᕆᓂᖅ).  

ᑲᑎᒪᔩᑦ ᑕᐅᑐᒐᖓᓐᓂᑦ, ᐱᑕᖃᙱᑦᑐᑦ ᑐᑭᓯᐅᒪᔾᔪᑎᐅᓗᐊᖅᑐᓂᒃ ᐊᒻᒪᓗ ᐱᕕᖄᓂᖏᓐᓂᕐᒥᑦ ᐱᔭᕆᐊᖃᖅᑐᑦ ᑲᑎᒪᔩᑦ 

ᐊᒻᒪᓗ ᐃᓚᒋᔭᐅᔪᑦ ᐱᓂᐊᕐᓗᒋᑦ ᑐᑭᓯᐅᒪᔾᔪᑎᓗᒃᑖᑦ ᐱᔭᐅᔭᕆᐊᓖᑦ ᖃᐅᔨᓴᐃᑦᑎᐊᕐᓂᐊᕐᓗᑎᒃ ᐊᒃᑐᖅᓯᓂᐅᔪᖕᓇᖅᑐᓂᒃ 

ᐅᐃᒍᒋᐊᖅᓯᓂᕐᒧᑦ ᑐᒃᓯᕋᐅᑕᐅᔪᒥᑦ ᐱᔪᓂᒃ. ᐃᓱᒪᒋᑉᓗᒋᑦ ᐱᓕᕆᐊᖑᓯᒪᙱᑦᑐᑦ ᐱᔾᔪᑕᐅᔪᑦ ᐊᒻᒪᓗ ᖃᖓᒃᑰᖓᔪᑦ 

ᐱᖁᓯᒪᔭᖏᑦ ᐱᓕᕆᐊᓕᐅᑉ ᐊᒻᒪᓗ ᐃᓚᒋᔭᐅᔪᑦ ᑲᑎᒪᔩᑦ ᖃᐅᔨᓚᐅᖅᑐᑦ ᓈᒻᒪᒃᑑᓂᖓᓄᑦ ᐋᖅᕿᒃᓯᓗᓂ 

ᐅᔭᕋᒃᑕᕆᐊᕐᒥᑦ ᑕᑯᔭᖅᑐᐃᓗᓂ ᐊᒻᒪᓗ ᑕᒡᕙᐅᖃᑎᒋᓗᒋᑦ ᑭᑐᑐᐃᓐᓇᓂᒃ ᑲᑎᒪᑎᑦᑎᓗᓂ ᑲᖏᖅᖠᓂᕐᒥᑦ ᓯᑎᐱᕆ 

12-ᒥᑦ 20-ᒧᑦ, 2023-ᒥᑦ. 

ᐅᖃᖅᓯᒪᒃᑲᓐᓂᕐᓂᖓᓄᑦ ᓯᕗᓂᐊᒍᑦ ᑲᑎᒪᑎᑦᑎᓂᕐᒥᑦ ᐃᓱᒪᓕᐅᕆᓂᕐᒥᑦ ᓄᑖᙳᖅᑎᖅᓯᒪᔪᒥᑦ, ᑲᑎᒪᔩᑦ ᑭᖑᓪᓕᕐᒥᑦ 

ᐱᓕᕆᐊᕆᓂᐊᖅᑕᖏᓐᓄᑦ ᐃᓚᐅᓂᐊᕐᓗᑎᒃ ᐅᑯᐊ: 

▪ ᑕᓪᓕᒫᓂᑦ, ᐄᐳᕆ 14, 2023-ᒥᑦ ᓯᕗᓂᐊᒍᓪᓘᓐᓃᑦ ᑲᑎᒪᔩᑦ ᓴᖅᕿᑦᑎᓗᑎᒃ ᖃᐅᔨᒃᑲᐅᑎᒥᒃ ᑭᑐᑐᐃᓐᓇᓂᒃ 

ᑲᑎᒪᑎᑦᑎᓂᐅᓂᐊᖅᑐᒧᑦ; 

▪ ᕿᑎᐊᓂᑦ, ᒪᐃ 23, 2023-ᒥᑦ ᓯᕗᓂᐊᒍᓪᓘᓐᓃᑦ ᐊᒡᓃᑯᒃᑯᑦ ᑐᓂᓯᓗᑎᒃ ᑐᑭᓯᐅᒪᔾᔪᑎᒃᑲᓐᓂᕐᓂᒃ 

(ᑎᑎᕋᖅᓯᒪᔪᓂᑦ ᓯᕗᓂᐊᒍᑦ ᑲᑎᒪᑎᑦᑎᓂᕐᒥᑦ ᐃᓱᒪᓕᐅᕆᓂᕐᒥᑦ ᓄᑖᙳᖅᑎᖅᓯᒪᔪᒥᑦ) ᑲᑎᒪᔨᓄᑦ;  

▪ ᕿᑎᐊᓂᑦ, ᔪᓚᐃ 12, 2023-ᒥᑦ ᓯᕗᓂᐊᒍᓪᓘᓐᓃᑦ ᑭᑐᑐᐃᓐᓇᐃᑦ ᐃᓚᒋᔭᐅᔪᑦ ᐅᐃ-ᐅᐃ-ᑎᑐᑦ ᐅᖃᐅᓯᒃᑯᑦ 

ᑐᓵᔨᖃᕆᐊᖃᖅᑐᑦ ᐃᓚᐅᖃᑕᐅᓂᐊᖅᑐᑦ ᑭᑐᑐᐃᓐᓇᓄᑦ ᑲᑎᒪᑎᑦᑎᓂᕐᒥᑦ ᖃᐅᔨᑎᑦᑎᓗᑎᒃ ᑲᑎᒪᔨᓄᑦ;  

▪ ᕿᑎᐊᓂᑦ, ᔪᓚᐃ 26, 2023-ᒥᑦ ᓯᕗᓂᐊᒍᓪᓘᓐᓃᑦ ᐃᓚᐅᓕᖃᑕᐅᔪᑦ, ᑭᑐᑐᐃᓐᓇᐃᑦ ᐅᕝᕙᓘᓐᓃᑦ 

ᐱᔪᒪᓂᖃᖅᑐᑦ ᐃᓚᒋᔭᐅᔪᑦ ᑐᓂᓯᓗᑎᒃ ᑭᖑᓪᓕᖅᐹᖅ ᑎᑎᕋᖅᓯᒪᔪᓂᒃ ᐱᔾᔪᑎᖃᖅᑐᒥᒃ ᐅᐃᒍᒋᐊᖅᓯᓂᕐᒧᑦ 

ᑐᒃᓯᕋᐅᑕᐅᔪᒥᑦ; 

▪ ᕿᑎᐊᓂᑦ, ᐋᒋᓯ 9, 2023-ᒥᑦ ᓯᕗᓂᐊᒍᓪᓘᓐᓃᑦ ᐊᒡᓃᑯᒃᑯᑦ ᑐᓂᓯᓗᑎᒃ ᑭᐅᔾᔪᑎᖏᓐᓂᒃ ᐃᓚᒋᔭᐅᔪᑦ 

ᑭᖑᓪᓕᖅᐹᒃᑯᑦ ᑎᑎᕋᖅᓯᒪᔪᑦ ᑐᓂᔭᖏᓐᓄᑦ ᐊᒻᒪᓗ ᐱᓕᕆᐊᓕᐅᑉ ᑭᖑᓪᓕᖅᐹᒃᑯᑦ ᑎᑎᕋᖅᓯᒪᔪᑦ ᑐᓂᔭᖏᑦ; 

▪ ᕿᑎᐊᓂᑦ, ᐋᒋᓯ 23, 2023-ᒥᑦ ᓯᕗᓂᐊᒍᓪᓘᓐᓃᑦ ᐃᓚᒋᔭᐅᔪᓗᒃᑖᑦ ᑐᓂᓯᔭᕆᐊᖃᖅᑐᑦ 

ᑕᑯᔭᒃᓴᐅᑏᑦ/ᑎᑎᖅᖃᐃᑦ ᑐᓂᔪᒪᔭᖏᓐᓂᒃ ᑲᑎᒪᔨᓄᑦ ᑭᑐᑐᐃᓐᓇᓂᒃ ᑲᑎᒪᑎᑦᑎᓂᖃᖅᑎᓪᓗᒋᑦ; ᐊᒻᒪᓗ 

▪ ᓯᑎᐱᕆ 12-ᒥᑦ 20-ᒧᑦ, 2023-ᒥᑦ (ᐃᓚᐅᖏᓪᓗᓂ ᓴᓇᑦᑕᐃᓕ) ᑲᑎᒪᔩᑦ ᐅᔭᕋᒃᑕᕆᐊᕐᒥᑦ ᑕᑯᔭᖅᑐᐃᓗᑎᒃ 

ᐊᒻᒪᓗ ᑭᑐᑐᐃᓐᓇᓂᒃ ᑲᑎᒪᑎᑦᑎᓂᖃᕐᓗᑎᒃ ᑕᒡᕙᐅᖃᑎᒋᓗᒋᑦ ᐱᔾᔪᑎᖃᖅᑐᒥᒃ ᐅᐃᒍᒋᐊᖅᓯᓂᕐᒧᑦ 

ᑐᒃᓯᕋᐅᑕᐅᔪᒥᒃ ᑲᖏᖅᖠᓂᕐᒥᑦ. 



ᑲᑎᒪᔩᑦ ᓇᓗᓇᐃᖅᓯᔪᑦ ᐊᖏᔪᒥᒃ ᐱᕙᓪᓕᐊᓯᒪᓂᖏᓐᓂᑦ ᐊᒡᓃᑯᒃᑯᑦ ᐊᒻᒪᓗ ᐃᓚᒋᔭᐅᔪᑦ ᑕᐃᒪᙵᓂᑦ ᓯᕗᓪᓕᕐᒥᑦ 

ᓯᕗᓂᐊᒍᑦ ᑲᑎᒪᑎᑦᑎᖕᒪᑕ ᐊᒻᒪᓗ ᐃᑲᔪᖅᑐᐃᔪᑦ ᐃᓚᐅᖃᑕᐅᔪᓗᒃᑖᓂᒃ ᐱᓪᓗᕆᒃᑐᒃᑯᑦ ᐅᖃᓪᓗᕆᒃᓴᐅᑎᓂᖃᕐᓗᑎᒃ 

ᐊᒡᓃᑯᒃᑯᓐᓂᑦ ᐊᒻᒪᓗ ᐃᖕᒥᖕᓄᑦ ᑕᐅᑐᒐᖃᕐᓂᐊᕐᓗᑎᒃ ᐱᓕᕆᐊᖑᓯᒪᙱᑦᑐᓂᒃ ᐊᒻᒪᓗ ᑎᑭᐅᑎᔭᐅᔪᖕᓇᖅᑐᓂᒃ 

ᖃᐅᔨᓗᑎᒃ ᐋᖅᕿᒃᓯᓂᐅᔪᖕᓇᖅᑐᓂᒃ. 

ᑐᑭᓯᐅᒪᔾᔪᑎᒃᑲᓐᓂᕐᓂᑦ ᐱᔪᒪᒍᕕᑦ, ᖃᐅᔨᒋᐊᕐᕕᒋᓗᒍ:  

ᑎᐅᕋ ᐊᕐᑯ (Tara Arko), ᐊᖓᔪᖅᖄᖅ, ᐱᓕᕆᐊᓄᑦ ᐱᔨᑦᑎᕋᐃᔨᒃᑯᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

1-866-233-3033 ᐅᕝᕙᓘᓐᓃᑦ tarko@nirb.ca  

